
  Annotatsiya: Maqolada boshlang`ich sinf o`quvchilariga bolalar she’rlari namunalarini 

o`rgatishning sifat va samaradorligi omillari haqida fikr yuritilgan. Ayniqsa, Vatan va vatanparvarlik 

mavzusidagi she’rlarning ramziy-tamsiliy ma’nolari tahliliga diqqat qaratilgan.  

  

 Kalit so`zlar: tamsil, ramz, detal, g`oya, tasvir, ifoda, mavzu, omil 

Yangicha tafakkur yangilanishning dastlabki mevasidir. O`tkir nigohli, keng mushohadali 

o`quvchilarni tarbiyalash poydevori boshlang`ich ta’lim hisoblansa-da, bolalar she’riyati eng ta’sirchan omil 

sifatida e’tirofga sazovor. Har bir davr, makon va zamonda bolalar tili, tushunchasi va idroki, hayotga 

bo`lgan munosabati rivojlanib, takomillashib borishi tabiiy. Ijodkorning tasvir usullari, so`z boyligi, topilma 

va tashbehlari o`quvchilar hayratiga sazovor bo`lsagina, bunday asarlar o`z o`quvchisini hech qachon 

yo`qotmaydi. 

 XX asrning ikkinchi yarmi oʻzbek bolalar sheʼriyati namoyandalaridan Quddus Muhammadiy, 

Shukur Saʼdulla, Abdusaid Ko’chimov, Hamza Imonberdiyev va Anvar Obidjon kabi shoirlar Ona-vatan, 

kindik qoni toʻkilgan yurt taʼrifu tavsifiga bagʻishlab bir qator sheʼrlar yaratganlar. Shulardan Abdusaid 

Ko’chimovning “Vatan” she’rini misol qilib olsak; 

Boshingda osmonu, qoshingda quyosh, 

 Tasviring chizolmay musavvir halak. 

Shoir so‘z axtarib qotiradi bosh, 

 Buloqday qaynaydi oshufta yurak. 

Parivash jamolin qiladi ko‘z-ko‘z, 

  Bag‘ringda barq urgan har gul, har qiyoq. 

Faqat shoiringga yetishmaydi so‘z, 

 Faqat musavvvirga yetmaydi bo‘yoq. 

  Muallif Ona-vatanning goʻzalliklarini shunday mehr-muhabbat bilan tasvirlaydiki, sheʼrni oʻqigan 

kitobxonda bu goʻzallikni asrab-avaylash, oʻz tugʻilgan goʻshasiga boʻlgan mehr-muhabbat kabi nozik his-

tuygʻularning shakllanishi muqarrardir. Bunday asarlarni yaratishdan asosiy maqsad esa oʻsib kelayotgan 

yosh avlodni Ona-vatanga, ota-bobolar ruhiga mehr-muhabbat va sadoqat ruhida tarbiyalash, ular qalbida 

munosib avlod, farzand boʻlish tuygʻularini shakllantirishdir. Tasviring chizolmay musavvir halak 

satrlarida musavvir rassomlarimiz ham vatanni tasvirlash uchun turli bo’yoqlar bilan tasvirlashga 

harakat qilishsada qalam ojizlik qiladi. 

 Bugungi kunda kelib she’rlarimizni shunchaki qorday yodlash emas, balki mazmun mohiyatini to’la 

qonli anglashni boshlang’ich sinf o’quvhchilarga idrok etish zarur. ifoda tahlil qilishdasheʼri insonning 

tugʻilgan yurtiga boʻlgan cheksiz mehr-muhabbati, undagi har qarich yerning muqaddas ekanligini oʻzida 

toʻliq mujassamlashtirgan: 

  Buni biz sheʼrning tantanavor ohangida ham, shu ohangning avj olishiga xizmat qilgan qofiyalarda, 

yetmaydi so’z – yetmaydi bo’yoq kabi “kuychan” soʻzlarning qofiyalanishida ham koʻramiz. Bu sheʼrda 

qofiyalar yorqin va jarangdor soʻzlardan tarkib topgan boʻlishi bilan birga maʼno talabi bilan yuzaga 

kelganki, bu shoirning yutugʻidir. Adabiyotshunos Izzat Sulton yozganidek, “maʼnoning talabi bilan yuzaga 

kelgan qofiyagina shoir asarini bezay oladi. Faqat yangilik yaratish uchungina qofiyada yangilikka intilish 

poeziya aslahaxonasini boyitmaydi, balki maʼnan puch, esda qolmaydigan asarlarning koʻpayishiga olib 

keladi”. 

Bir nihol ekdingmi Vatan bog‘iga, 

  Mehringni to‘kdingmi cho‘l, yantog‘iga, 

  Gullarga chang-g‘ubor qo‘ngan chog‘ida 

 Arta biloldingmi chang-u g‘uborni – 

 Desalar, yurtdoshim, javobing bormi? 

 

 Bitta g‘isht qo‘ydingmi maydonlariga, 

Bir vassa o‘ydingmi ayvonlariga, 

 Bir misra qo‘shdingmi dostonlariga, 

  Kurab tashladingmi tomlardan qorni – 

  Desalar, yurtdoshim, javobing bormi? 

Sheʼrda lirik qahramon (shoir) yashayotgan oʻlkaning goʻzalligi va boyligi shu qahramon tilidan 

shunday taʼriflanganki, yosh kitobxon uning shu oʻlkaga boʻlgan cheksiz muhabbatini sezib turadi va undagi 

Vatanga boʻlgan muhabbat tuygʻulari uning ham qalbiga oʻtadi. 

Bu satrlar vatanning ona kabi yakka-yu yagonaligini, “bir nihol ekdingmi vatan bog’iga”, “bitta g’iht 

qo’ydingmi maydonlariga”, kabi savollar bilan aks etgan she’rda yosh kitobxon qalbida ona-vatan 

muqaddasligi tushunchasini shakllantirish va mustahkamlashga xizmat qiladi. 

Bir vassa o‘ydingmi ayvonlariga, 

Bir misra qo‘shdingmi dostonlariga, 
Shu o’rinda misradagi vassa so’zini lug’aviy ma’nosini ya’niy izohini so’raydi o’quvchi. Vassa, toqi - 

oʻzbek meʼmorligida sinchkor binolarda keng qoʻllaniladigan qurilish materiali. Vassa oqtol gʻoʻlalaridan 

tayyorlanib, binolar shiftiga qoʻyilgan toʻsin (bolor)lar ustiga zich teriladi. Toʻsinlarining ustiga vassalar 

terilgach, ustidan boʻyra yoki bordon yopiladi. Vassalar, baʼzan ohak bilan oqartiriladi yoki rang-barang 

boʻyoqlar bilan boʻyalib, gullar ishlanadi. Vassa juft imorat — toʻsinlariga Vassalar terib ishlangan bino. 

Vatan haqida qanchadan-qancha she’rlar, hikoyalar, dostonlar yozilgani hammamizga sir emas. O’z 

hissangni qo’shdimgmi vatan uchun deya nazarda tutilyapti. Vatan tuprogʻini koʻzga surtish (tavof qilish) 

shunchaki gap emas, oʻzini ushbu tuproq farzandi deb hisoblaydigan har bir kishining dastlabki insoniy 

burchi ekanligini taʼkidlaydi. Yosh kitobxonda yurtimizning dunyoga dongʻi taralgan Urganch, Buxoro, 

Samarqand, Kesh, Toshkent singari shaharlari, undagi jahon tarixi va madaniyatining rivojlanishiga asos 

solgan allomalar bilan faxrlanish his-tuygʻularini uygʻotadi. 

Bu sheʼr yosh kitobxonlar qalbida vatanparvarlik tuygʻusining yanada joʻsh urishiga, oʻz tugʻilgan 

goʻshasini dunyodagi boshqa “vatan”lardan ustun qoʻyish hissining shakllanishiga xizmat qiladi. 

Maʼlumki, Vatan mavzusi, zamon va makon tanlamaydi. Bu sheʼr oʻzining mazmuni bilan hozirgi 

kunning dolzarb masalalarini ham oʻz ichiga qamrab olganday taassurot qoldiradi. Xorijiy davlatlarga turli 

bahonalar bilan ketayotgan yoshlarimizga oʻz vatanlariga sodiq boʻlish, xorijda orttirgan bilim va 

tajribalarini Ona-vatan ravnaqi yoʻlida sarflash lozimligini yorqin ranglarda tasvirlab beradi. 

Vatan — bu hamisha rohat farog‘atda yallo qilib yuradigan g‘aroyib bir maskan emas, balki ota 

bobolar hoki turobi yotgan muqaddas va tabarruk qadamjo ekanini uqtiradi. 

U she’rlarida hayot dramalari, fojealarini shunday adolatli tarzda ifodalaydiki, oqibatda bunday 

she’rlar haqiqat va adolat jarchisi bo‘lib tuyuladi, bedorlik va uyg‘oqlikka undaydi. Satrlarda ehtiroslarning 

guvlab, to‘lib-toshib kelayotgan shiddatli to‘lqini lahzada beixtiyor sizni ham o‘z oqimiga tortib qo‘shib 

ketadi. Adolatsizlikka, och ko‘zlikka, mahdudlikka qarshi bir isyon qo‘zg‘aydi ichingizda.Ona yurtga 

bo‘lgan mehringizni oshiradi. 

Bolalar adabiyoti so’z san’ati va tarbiya vositasidir. Bolalar uchun yoziladigan har qanday badiiy asar 

ularning yosh xususiyatlariga, saviyalariga mos, yorqin obrazlarga boy, ulkan va porloq ishlariga 

ilhomlantiradigan bo’lishi zarur. 

Tarixdan saboq olish, tegishli xulosa chiqarish uchun bular yoshlar, aholi ongiga yetkazilishi kerak. 

Biz koʻproq avvalgi uygʻonish davrlarimizning yutuqlarini faxr bilan eʼtirof etib, negadir ularning inqirozi 

sabablari haqida gapirishni unchalik xushlamaymiz. 

 

BOSHLANG‘ICH SINF ONA TILI DARSLIGINING ELBEK TALQINIDAGI KO‘RINISHI 

DOI: 

Ulug’murod Sultonovich Amonov  

 BDU o’qituvchisi  

Sh.R.Safarova,  

BDU magistranti, 14-maktab o’qituvchisi 

 

Annotatsiya: Ushbu maqolada o‘tgan asrimizda yashab ijod qilgan jadid adabiyoti vakili, hamda 

pedagog Elbekning boshlang‘ich sinf uchun yaratgan “Yozuv yo‘llari” qo‘llanmasining tahlili keltirib 

o‘tilgan. Bu o‘quv qo‘llanmada tovushliqlar va ularning qo‘llanilishi, bo‘g‘in, so‘zlarning o‘qilishi va shu 

kabilar yoritilgan. 

